
1919-cu ildən çıxır xalqqazeti.azTəsisçi: Azərbaycan Respublikası Prezidentinin İşlər İdarəsi və qəzetin redaksiya heyəti

Azərbaycanın ardıcıl və 
prinsipial sülh çağırışları

Sözümüzü Asiyada da açıq deyirik, Avropada da

Azərbaycanın “yaşıl artım” hədəfləri

BMT-nin İqlim Dəyişikliyi üzrə Çərçivə Konvensiyasının Tərəflər Konfransının  
29-cu sessiyasının (COP29)  bu il Bakıda keçirilməsi qərarı Azərbaycanın “yaşıl enerji” 
siyasətinə qlobal dəstəyini ifadə edir. Prezident İlham Əliyevin müvafiq sərəncamı 
ilə 2024-cü ilin respublikamızda  “Yaşıl dünya naminə həmrəylik ili” elan edilməsi 
də vurğulanan fikrin bariz ifadəsidir. Neft-qaz ölkəsi olan Azərbaycan hazırda “yaşıl 
enerji” növlərinin gerçəkləşdirilməsi və “yaşıl enerji”nin dünya bazarlarına nəqlini 
enerji siyasətinin yeni prioritet istiqaməti kimi diqqətdə saxlayır. 

Respublikamızda həyata keçirilən 
sosial-iqtisadi inkişaf strategiyası eko-
loji problemlərin operativ həllinə, ətraf 
mühitin mühafizəsi istiqamətində ardıcıl 
və səmərəli tədbirlərin görülməsinə əlve-
rişli şərait yaradır. Bunun nəticəsidir ki, 
ölkəmizdə təmiz ekoloji mühitin gerçək-
ləşdirilməsi məqsədilə mövcud təbii re-
sursların dayanıqlı və səmərəli istifadəsi, 
tullantıların idarə edilməsi ilə bağlı inf-
rastrukturun yaradılması istiqamətində 

ardıcıl tədbirlər həyata keçirilir. Azərbay-
canın 2050-ci ilə qədər istixana effekti 
yaradan qazların emissiyası həcminin 
40 faizə qədər azaldılmasının, habelə 
düşməndən təmizlənən ərazilərimizdə 
“təmiz 0” emissiya zonasının yaradılma-
sının şərti hədəf kimi götürülməsi də bu-
nun bariz ifadəsidir.

Son illər ölkəmizdə sözügedən 
sahədə bir sıra mühüm layihələr real-
laşdırılıb. Məsələn, MDB-də ən böyük 

və Xəzər dənizi regionunda ilk sənaye 
miqyaslı günəş elektrik stansiyası–230 
MVt-lıq Qaradağ Günəş Elektrik Stan-
siyası (GES) istismara verilib. Eyni 
zamanda həmin stansiyanın açılışı 
zamanı digər yeni layihələrin də əsası 
qoyulub: “Masdar” şirkəti ilə Neftçala-
nın Bankə qəsəbəsində 315 MVt-lıq, 
Biləsuvarda isə 445 MVt-lıq GES və 
Abşeron–Qaradağ rayonları ərazisində 
240 MVt-lıq külək elektrik stansiyasının 
(KES) tikintisi ilə bağlı, ümumilikdə, 1 
qiqavat bərpaolunan enerji mənbəyinin 
istismara buraxılmasını özündə ehtiva 
edən üç yeni layihə imzalanıb. Bərpao-
lunan enerjinin payı isə hazırda 17 faizə 
yüksəlib.  

Bu gün II Şuşa  
Qlobal Media Forumu 

öz işinə başlayır
İyulun 20-22-də “Yalan məlumatların ifşası: 

Dezinformasiyaya qarşı mübarizə” mövzusunda 
II Şuşa Qlobal Media Forumu keçiriləcək.

Müasir informasiya mühitində dezinformasiya-
nın sürətlə yayılması inkişaf və qlobal sabitlik üçün 
ən əsas təhdidlərdən biri hesab edilə bilər. Texno-
logiyanın hər bir sahə üçün yaratdığı bir çox imkan-
larla yanaşı, məlumat həcminin və kanallarının art-
ması həm düzgün məlumatlandırma sistemlərinin 
formalaşdırılması, həm də istehlakçıların etibarlı 
məlumatı müəyyən etməsi ilə bağlı yeni yanaşma, 
alət və mexanizmləri gündəmə gətirir.

Forum çərçivəsində “Təsirin qiymətləndirilməsi: 
Dezinformasiyanın əhatə dairəsini müəyyənləşdir-
mək”, “Dezinformasiyaya qarşı daha davamlı cə-
miyyət qurmaq üçün siyasət və təşəbbüslər”, “Süni 
intellektin reallığa, mediaya və dezinformasiyaya 
təsiri: Media savadlılığının təşviqi” və “İqlim hərəka-
tı və media” mövzularında dörd panel sessiya təşkil 
olunacaq. Panel sessiyalarda müxtəlif ölkələrdən 
olan rəsmilər, media və vətəndaş cəmiyyəti, dövlət 
və biznes nümayəndələri, beynəlxalq təşkilatların 
təmsilçiləri və media ekspertləri ətraflı fikir və təcrü-
bə mübadiləsi aparacaqlar. 

Bununla yanaşı, BMT-nin İqlim Dəyişmələri 
üzrə Çərçivə Konvensiyasının Tərəflər Konfransı-
nın 29-cu sessiyası (COP29) ilə əlaqədar həyata 
keçirilən tədbirlər və hazırlıq işləri, ölkə səviyyəsin-
də iqlim dəyişikliyinin təsirləri ilə aparılan mübarizə, 
azad edilmiş ərazilərdə bərpa və yenidənqurma 
prosesində sərgilənən dayanıqlı yanaşma barədə 
məlumat veriləcək.

Qeyd edək ki, 50-yə yaxın ölkədən 150-dən çox 
xarici qonağın, o cümlədən 30-a yaxın ölkənin infor-
masiya agentliyi, 3 beynəlxalq təşkilat və 82 media 
qurumunun qatılacağı forum iştirakçılar üçün birgə 
müzakirə və hərəkət platforması rolunu oynayacaq.

Xatırladaq ki, I Şuşa Qlobal Media Forumu ötən 
il iyulun 21-23-də keçirilib. “4-cü Sənaye inqilabı 
dövründə yeni media” mövzusunda I Media Foru-
munun açılış mərasimində Azərbaycan Respublika-
sının Prezidenti İlham Əliyev iştirak edib. Dövlətimi-
zin başçısı açılış mərasimində çıxış edib və sualları 
cavablandırıb. 



“AzərEnerji”nin 
ekoloji layihələri

Bu yarımstansiya da digər ya-
rımstansiyalar kimi dördüncü sənaye 
inqilabına uyğun olaraq perspektiv 
nəzərə alınmaqla müasir avadanlıq-
larla təchiz edilir.

Buna qədər isə “İmişli” yarıms-
tansiyasından “Cəbrayıl” Enerji Qo-
vşağına 130 kilometr məsafədə 330 
kilovoltluq ötürmə xətti çəkilib və işlər 
yekunlaşıb, xətt gərginlik altındadır.

Qeyd edək ki, ölkələrarası bey-
nəlxalq enerji dəhlizi layihəsinin 
tərkib hissəsi olaraq 330 kilovoltluq 
“İmişli” yarımstansiyasından başqa 
330 kilovoltluq “Ağcəbədi” yarıms-
tasiyası da “AzərEnerji” tərəfindən 
genişləndirilərək yenidən qurulub və 
bu yarımstansiyadan Cəbrayıla 132 
kilometr məsafədə 330 kV-luq ötür-
mə xətti çəkilib. Eyni zamanda bey-
nəlxalq əhəmiyyətli “Cəbrayıl” Enerji 
Qovşağı tikilərək istismara verilib. 
“İmişli” yarımstansiyasında isə işlə-
rin yaxın aylarda başa çatdırılması 
nəzərdə tutulub.

Azərbaycanın “yaşıl artım” hədəfləri

glkədə “yaşıl enerji”nin reallaşdırıl-
ması ilə bağlı normativ hüquqi bazanın 
formalaşdırılması da diqqətdə saxlanı-
lıb. “Elektrik enerjisi istehsalında bər-
paolunan enerji mənbələrindən istifadə 
haqqında” qanundan irəli gələn 4 alt 
qanunvericilik aktı təsdiqlənib. “Bərpa 
olunan enerji mənbələrinin ərazisində 
elektrik enerjisi istehsalçısının seçilmə-
si Qaydası”nda bağlanan müqavilələr 
və  keçiriləcək hərraclarla bağlı hüquqi 
çərçivə müəyyənləşdirilib. Bununla da 
investorların səmərəli fəaliyyətinə əlve-
rişli zəmin yaradılıb. Eyni zamanda fəal 
istehlakçıların dəstəklənməsi və “yaşıl 
sertifikatlar”la bağlı qaydalar təsdiqlə-
nib. Bütün bunlarla bərabər, bərpaolu-
nan enerji mənbələri üzrə informasiya 
sistemi formalaşdırılaraq artıq istifadəyə 
verilib.

+azırda ölkəmizdə “yaşıl enerji”dən 
istifadənin genişləndirilməsi məqsədilə 
Beynəlxalq Maliyyə Korporasiyası ilə 
əməkdaşlıq layihələri, o cümlədən dəniz-
də külək enerjisi üzrə <ol Xəritəsi, elektrik 
enerjisi şəbəkəsinin gücləndirilməsi və 
bərpaolunan enerji ixracı planları, “yaşıl 
enerji”nin Xəzərdən Avropaya və Nax-
çıvandan Türkiyəyə ixracı, enerji keçidi, 
enerji effektivliyi, “yaşıl  hidrogen”, elekt-

romobillik və digər məsələlər haqqında 
danışıqlar aparılır. hmumiyyətlə, “yaşıl” 
inkişaf və qlobal iqlim hədəflərinə uy-
ğun olaraq layihələrin vaxt itirmədən 
və səmərəli şəkildə həyata keçirilməsi 
məsələsi daim diqqətdə saxlanılır.     

Dördüncü Sənaye İnqilabı adlandırı-
lan yeni dövrün əsasını təşkil edən “yaşıl 
enerji” ənənəvi enerji mənbələrini – daş 
kömür, neft-qaz kimi sahələri geridə qo-
yacaq. <eni istehsal olunan mühərrik-
lər, maşınlar tamamilə hidrogen, qaz və 
elektrik enerjiləri ilə işləyəcək. 

Onu da deyək ki, son vaxtlar respub-
likamızda “yaşıl enerji”nin ixrac potensi-
alının gücləndirilməsi ilə bağlı  ciddi la-
yihələr icra edilib. Məsələn, Azərbaycan, 
Gürcüstan, Rumıniya və Macarıstan ara-
sında imzalanan dördtərəfli müqavilənin 
gerçəkləşdirilməsi ilə əlaqədar geniş-
miqyaslı işlər görülüb, keçirilən tenderin 
nəticəsində artıq qalib şirkətlə müqavilə 
imzalanıb. 

Məlum olduğu kimi, bu sazişdə Azər-
baycan və Rumıniya arasında “yaşıl 
enerji”nin ötürülməsi məqsədilə Gür-
cüstan və Qara dənizdən keçəcək su-
altı elektrik enerjisi kabelinin çəkilməsi 
nəzərdə tutulub. Sənədə əsasən, Xəzər 
dənizi üzərində və ətrafında yaradılacaq 
bərpaolunan enerji mənbələrində isteh-
sal olunan “yaşıl enerji”nin Azərbaycan-
dan Gürcüstana, oradan kabel xətti ilə 
Qara dənizin altından keçməklə Rumıni-
ya və Macarıstana, daha sonra isə Avro-
pa Birliyi ölkələrinə ötürülməsi, bununla 
da “Xəzər – Avropa Birliyi <aşıl Enerji 
Dəhlizi”nin yaradılması tərəflər arasında 
əsas prioritet olaraq qəbul edilib. 

Qara dənizin dibi ilə çəkiləcək 4 qiqa-
vat gücündə və 1195 kilometr uzunluğun-
da olan kabel ölkəmizdə istehsal edilən 
“yaşıl enerji”nin Avropaya ixracına imkan 
yaradacaq. Beləliklə, Azərbaycan Avropa 
qitəsinin enerji təhlükəsizliyini daha dol-
ğun və əhatəli şəkildə təmin edilməsində 
yaxından iştirak edəcək.

gtən il, həmçinin “yaşıl enerji” ilə bağ-
lı ilk <aşıl Enerji Məşvərət Şurası  keçiri-
lib. Qarabağ və Şərqi =əngəzur iqtisadi 
rayonlarında <aşıl Enerji =onasının ya-
radılması ilə bağlı tədbirlər reallaşdırılıb. 
Naxçıvandan Türkiyəyə elektrik enerjisi-

nin ixracı istiqamətində də çox ciddi la-
yihələrin icrasına başlanılıb. 

Bakının COP29 hazırlıqları
Noyabr ayında Bakıda keçiriləcək BMT-nin İqlim Dəyişmələri üzrə Çərçivə Konvensiyasının 

Tərəflər Konfransının 29-cu sessiyası (COP29)  Azərbaycanın imkanlarının növbəti nümayişi 
olacaq. COP29 təkcə ölkəmiz üçün əhəmiyyət kəsb etməyəcək, bu tədbir çərçivəsində həm də 
dünya dövlətlərinin iqlim dəyişikliyinə qarşı mübarizədə oynadığı rol diqqət çəkəcək. Bütün 
bunlarla yanaşı, respublikamıza gələn çoxsaylı qonaqlarda paytaxtımızın gözəlliyi, sakinlərin 
qonaqpərvərliyi barədə aydın təsəvvür yaranacaq.   

Prezident İlham Əliyevin Bakıda 
“C2P29-a aparan yol: Dayanıqlı və davamlı 
gələcək” mövzusunda keçirilən yüksək sə-
viyyəli 29-cu toplantının iştirakçılarına mü-
raciətində bu barədə deyib: “Artıq uzun za-
mandan bəri iqlim dəyişmələri ilə mübarizə 
qlobal gündəlikdə duran ən vacib və prioritet 
məsələlər sırasındadır. Bəşəriyyətin ortaq 
problemi olan iqlim böhranı və onun fəsad-
ları ölkələrin dayanıqlı inkişafına və rifahına 
əngəl törətməklə yanaşı, sadə insanların da 
gündəlik həyatlarına və yaşam tərzlərinə əhə-
miyyətli dərəcədə təsir göstərir”.

Dövlətimizin başçısı daha sonra qeyd 
edib ki, Azərbaycan C2P29-a var gücü ilə 
hazırlaşır, “yaşıl”, ədalətli, inklüziv və da-

yanıqlı dünya naminə həmrəyliyi gücləndir-
mək, planetimizin gələcəyi üçün müsbət nəti-
cələr əldə etmək üçün səyini əsirgəmir.

Bu, Bakının timsalında aydın nəzərə çar-
pır. Paytaxtımız C2P29 kimi nüfuzlu tədbirə 
ciddi hazırlaşır, şəhərdə  genişmiqyaslı abad-
lıq-quruculuq tədbirləri sürətlə həyata keçi-
rilir. “Bakı Şəhər Əsaslı Tikinti və Təmir” 
MMC-dən aldığımız məlumata görə hazırda 
şəhər böyük bir tikinti meydançasını xatır-
ladır, küçə və prospektlər, yollar, yaşayış və 
inzibati binaların fasadları, dam örtükləri, ey-
vanlar təmir edilir, rənglənir, səki kənarlarına 
yeni bardürlər quraşdırılır, yol kənarlarına 
dekorativ daş döşənir. 

Sadalananlarla yanaşı, köhnə parklar ye-
nilənir, şəhərimizin müasir inkişaf səviyyə-
sinə və memarlıq üslubuna uyğun dizaynda 

yenidən qurulur, müxtəlif istirahət guşələri, 
əyləncə qurğuları yaradılır, o cümlədən uzun 
müddət yararsız vəziyyətdə olan fəvvarələr 
abadlaşdırılır, istirahət guşələrində güllər və 
həmişəyaşıl kollar əkilir. 

+azırda şəhər ərazisində 10 meqa park  
salınır, bəzi parkların ərazisi artırılır. glkə 
başçısının müvafiq sərəncamı ilə Mərkə-
zi Nəbatat və Mərdəkandakı Dendralogiya 
parklarında əsaslı təmir-yenidənqurma işləri 
görülür, bu istirahət məkanlarının ərazilərin-
də yeni yaşıllıq sahələri yaradılır, istismara 
yararsız, parkın ümumi görkəminə xələl gə-
tirən tikili və qurğular ləğv edilir. Mövcud 
ictimai-iaşə obyektlərinin fasadları müasir 
üslubda, parkın yeni layihəsinə uyğun təmir 

olunur, o cümlədən yeni işıq dirəkləri, eləcə 
də idman qurğuları və uşaq əyləncə meydan-
çası yaradılır.  

Qeyd edək ki, dövlətimizin başçısının 
tapşırığı ilə paytaxt Bakıda parkların və xiya-
banların əsaslı şəkildə yenidən qurulması və 
yeni parkların salınması, sakinlərin və şəhə-
rimizin qonaqlarının rahatlığı üçün müasir is-
tirahət guşələrinin yaradılması istiqamətində 
son illərdə ardıcıl tədbirlər davam etdirilir. 
“<aşıl dünya naminə həmrəylik ili”ndə yeni 
parkların və yaşıllıq zolaqlarının salınması, 
əhaliyə xidmət göstərən müasir infrastruktu-
run yaradılması Bakının dünyanın ən gözəl 
şəhərlərindən birinə çevrilməsi istiqamətində 
həyata keçirilən əhəmiyyətli tədbirlərdəndir. 
<eni parkların salınması, köhnələrinin müa-
sirləşdirilməsi   C2P29-a evsahibliyi edəcək 

ölkəmizdə elan olunan “<aşıl dünya naminə 
həmrəylik ili” çərçivəsində həyata keçirilən 
işlərə də töhfə vermək baxımından xüsusi 
önəm daşıyır.

Paytaxtda aparılan geniş tikinti-quru-
culuq işləri çərçivəsində istismar müddəti 
bitmiş qəzalı bina və tikililər də sökülür və 
həmin ərazilərdə parklar salınır. Bu da öz 
növbəsində paytaxtın ekoloMi vəziyyətinin 
yaxşılaşdırılması tədbirlərinin mühüm tərkib 
hissəsi olmaqla yanaşı, ətraf ərazilərdə yaşa-
yan sakinlərin istirahətinin yüksək səviyyədə 
təşkil edilməsinə geniş imkanlar yaradır.

İ.Kərimov daha sonra dedi: ± Bir neçə il 
əvvəl salınmış “*ənclik”, “Nizami *əncəvi”, 
“Qış”, “dəmbərəkənd” və bir sıra digər park-
larda sakinlər və qonaqların istirahəti üçün 
hər cür şərait yaradılıb, müasir idman və uşaq 
əyləncə qurğuları, söhbətgahlar, köşklər qu-
raşdırılıb.

+azırda ;ətai rayonunda yerləşən “Sev-
gi” parkı genişləndirilir. Bununla əlaqədar 
şəhərin əsas magistral yollarından olan <u-
sif Səfərov küçəsinin ətrafında yerləşən və 
istismar müddəti bitmiş tikililər sökülür. Bu 
ərazidə yaşayan sakinlər və obyekt sahibləri 
mövcud qanunvericiliyə uyğun kompensasi-
ya ödənilməsi şərti ilə köçürülür. <axın gün-
lərdə sökülən tikililərin ərazisi abadlaşdırıla-
raq adıçəkilən parka birləşdirilir.    

Bu gün Mərkəzi parkın 3-cü hissəsində 
genişləndirmə-abadlıq işləri görülür. Nəri-
manov rayonunun Ceyhun +acıbəyli, Nəsib 
bəy <usifbəyli, Vaqif küçələrinin kəsişməsin-
də, keçmiş antenna sahəsinin ərazisində yeni 
meqapark salınır. 

Prezident İlham Əliyevin tapşırıqlarına 
uyğun olaraq Bakı şəhərində aparılan geniş 
miqyaslı abadlıq-quruculuq işləri çərçivəsin-
də ümumi sahəsi 3,5 hektar olan ərazidə, met-
ronun “28 May” stansiyasının və Dəmir yol 

vağzalının qarşısındakı meydanda da əsaslı 
təmir-yenidənqurma işlərinə başlanılıb. 

;arici mütəxəssislərin iştirakı ilə xüsusi 
olaraq hazırlanan və müasir tələblərə cavab 
verən layihə sənədlərinə əsasən, burada piya-
daların hərəkəti üçün təhlükəsiz zona yara-
dılacaq və yalnız ictimai nəqliyyatın girişinə 
icazə veriləcək. Meydanla yanaşı, ətraf ərazi 
də abadlaşdırılacaq.

Şəhərin sanitar təmizliyinin qorunması 
üçün mütəmadi olaraq iməciliklər keçirilir, 
küçələr, ağaclar, binalar yuyulur, kol və gül-
lər, qazon örtüyü suvarılır.  

*örülən bu işlər şəhər sakinləri və pay-
taxtımıza gələn qonaqlar tərəfindən çox müs-
bət qarşılanır. Təmiz küçə və parklar insan-
larda xoş təəssürat oyadır. 

Paytaxtda genişmiqyaslı tədbirlər 
mütəxəssislərin, o cümlədən tanınmış me-
marların, ictimai xadimlərin rəyi nəzərə 
alınmaqla həyata keçirilir. Bununla bağlı 
Azərbaycan Memarlar İttifaqının sədri (lbay 
Qasımzadə deyir: ± Sakinlərimiz  bilməli-
dirlər ki, təmir işləri kortəbii aparılmır. Bakı 
Şəhər İcra +akimiyyəti tərəfindən xüsusi ko-
missiya yaradılıb. Bu komissiyaya şəhər icra 
hakimiyyəti, Mədəniyyət Nazirliyi, Şəhər-
salma və Arxitektura Komitəsi və “Bakı 
Abadlıq ;idməti” MMC-nin nümayəndələri 
daxildir və Memarlar İtttifaqı ilə daim əlaqə-
dədirlər, qarşıya çıxan hər hansı mübahisəli 
məsələ birgə məsləhətləşilir. Biz də bacar-
dığımız dərəcədə onları istiqamətləndiririk. 
İllər boyu baxımsız qalan bir sıra qədim bi-
nalarda aparılan təmir-bərpa işləri isə heç bir 
narahatlıq doğurmamalıdır. Belə bir proses, 
əslində, həmin binaların ömrünün uzadılma-
sına xidmət edir. 

